
ACTAS E GOBERNO 
MGF/cvr 
Refª: 15x300050423 
Asunto: XUNTA DE GOBERNO LOCAL DO 24-6-2015 

1 

MIGUEL FERNÁNDEZ MÉNDEZ, CONCELLEIRO-SECRETARIO DA XUNTA DE 
GOBERNO LOCAL DO EXCMO. CONCELLO DE LUGO, 
 
 CERTIFICO: Que a Xunta de Goberno Local, en sesión  ORDINARIA 
celebrada o vinte e catro de xuño de dous mil quinc e, adoptou, entre outros, o 
seguinte acordo:  
 
 5/423 PRÓRROGA DO CONTRATO DE PRESTACIÓN DE VINTE E DÚAS  
PRAZAS DE CENTRO DE DÍA PARA A ATENCIÓN DE PERSOAS MAIORES EN 
RÉXIME DE ATENCIÓN DIÚRNA, DENDE O 14 DE XUÑO ATA O  31 DE 
DECEMBRO OU PERÍODO INFERIOR, EN CASO DE QUE A COMU NIDADE 
AUTÓNOMA ASUMA AS COMPETENCIAS REFERENTES Á PRESTAC IÓN DOS 
SERVIZOS SOCIAIS. REVISIÓN DE PREZOS DO PERÍODO 14/06/204 AO 
13/06/2015.- Examinado o expediente tramitado para os efectos e visto o informe 
proposta do Xefe de Servizo de Contratación, Patrimonio e Fomento, do 18 de xuño 
de 2015, na parte expositiva do cal se fai constar: 
 

“Examinado o expediente de referencia e vistos os seguintes: 
Primeiro.-  Contrato administrativo correspondente á PRESTACIÓN DE 
VINTEDÚAS PRAZAS DE CENTRO DE DÍA PARA A ATENCIÓN DE PERSOAS 
MAIORES EN RÉXIME DE ATENCIÓN DIÚRNA asinado en data 14 de xuño de 
2013 coa mercantil ENFERMERÍA DE GESTIÓN SOCIOSANITARIA, S.L., por un 
prezo praza mensual de 560,65 euros, IVE incluído, e unha duración do contrato  
de DOUS ANOS contados a partir da data de formalización do contrato 
administrativo podendo prorrogarse por períodos máximos anuais por acordo do 
órgano de contratación sen que a duración total do contrato incluídas as prórrogas 
poida exceder de catro anos. 
Segundo.-  Solicitude de prórroga presentada en data 14 de maio de 2015 por D.ª 
Oliva Rouco Rodríguez en nome de ENFERMERÍA DE GESTIÓN 
SOCIOSANITARIA, S.L. 
Terceiro.-  Informe favorable da responsable municipal do contrato do 11 de maio e 
informe  relativo ó cumprimento de melloras do contrato. 
Cuarto.-  Informe da Técnica de Xestión do Servizo de Intervención do 26 de maio  
de 2015 que é do seguinte teor literal: 
ASUNTO:  INFORME SOBRE O PREZO DO CONTRATO DA EMPRESA 
“ENFERMERÍA, DE GESTIÓN SOCIOSANITARIA, S.L.” POLA CONTRATACIÓN 
DE 22 PRAZAS DE CENTRO DE DÍA PARA A ATENCIÓN DE PE RSOAS 
MAIORES DEPENDENTES, EN RÉXIME DE ATENCIÓN DIÚRNA, NO CASO DE 
PRÓRROGA DO CONTRATO ADMINISTRATIVO ATA O 31 DE DEC EMBRO DE 
2015 OU PERÍODO INFERIOR NO CASO QUE A COMUNIDADE A UTÓNOMA 
ASUMA AS COMPETENCIAS REFERENTES Á PRESTACIÓN DOS S ERVIZOS 
SOCIAIS. 
Con data 14 de xuño de 2013 asínase o contrato administrativo coa mercantil 
“Enfermería de Gestión Sociosanitaria, S.L.”, correspondente ó contrato 
administrativo para a prestación de vinte e dúas prazas de centro de día para a 

atención de persoas maiores dependentes en réxime de Atención diúrna. O prazo 
de duración do presente contrato é de DOUS ANOS, contados dende a súa 
formalización en documento administrativo. O contrato poderá ser obxecto de 
prorroga, por períodos máximos anuais por acordo do órgano de contratación, sen 
que a duración total do contrato, incluídas as prórrogas, poida exceder de catro 
anos. 
Ante a providencia da Técnico do Servizo de Contratación solicitando a este servizo 
e Intervención o custo estimado do contrato para a anualidade correspondente á 
prórroga así como da revisión de prezos, e visto o informe da xefa de servizo de 
Servizos Sociais que informa que “se presta o servizo con satisfacción das persoas 
usuarias e do propio Concello de Lugo PROPONSE que a dita prórroga sexa por un 
período máximo de ata o 31 de decembro de 2015 ou período inferior no caso de 
que a comunidade autónoma asuma as competencias referentes á prestación.” 
Xúntase informe da Traballadora Social municipal referente ao grao de execución 
das melloras. 
Na cláusula cuarta do contrato establece que non procederá a revisión de prezos 
do contrato durante o primeiro ano tras o comezo da prestación dos traballos. Nas 
restantes anualidades e no caso de prórroga, os prezos de adxudicación 
revisaranse conforme á variación experimentada polo IPC durante a anualidade 
inmediatamente anterior. O índice de revisión aplicado ó contrato será invariable 
durante a vixencia do mesmo e determinará a revisión de prezos en cada data 
respecto á data de adxudicación do contrato. Neste punto estarase polo tanto ó que 
indiquen os artigos 90 e seguintes do TRLCSP.  Visto todo o anterior procede 
informar: 
PRIMEIRO: Visto o parágrafo anterior para o período comprendido entre o 
14/06/2014 e o 13/06/2015 debería revisarse o custo do contrato quedando o 
importe máximo en 148.239,42 euros, IVE incluído. 
 

Revisión 14  de xuño 2014  a 13 de xuño 2015 
Arroupar 22 prazas base Ive total 
14 xuño 14 a 13 xuño 15 142.537,90 5.701,52 148.239,42 
 Ipc maio13-maio14= 
0,2% 0,170%     
prezo praza 539,92 21,6 561,52 
prezo día estancia 
completa 18,00 0,72 18,72 
 
SEGUNDO: Para a prórroga do contrato, para o período comprendido entre o 
14/06/2015 e o 31/12/2015, o novo canon a satisfacer por este Concello actualízase 
en función da previsión IPC interanual maio2014-maio2015 do 0,00% tal como 
indica a cláusula cuarta do prego de Cláusulas administrativas particulares antes 
citada, polo que o prezo máximo total do contrato para esta prórroga resulta ser de 
81.119,91 €, IVE incluído, e o prezo praza de 561,52 IVE incluído: 

Previsión custo 14  de xuño 2015 a 31 de decembro d e 2015 
Arroupar 22 prazas base Ive total 
14 xuño 15 a 31 decemb.15 77.999,91 3.120,00 81.119,91 
previsión ipc maio14-maio15= 0% 0,000%     
prezo praza 539,92 21,6 561,52 
prezo día estancia completa 18,00 0,72 18,72 

 
TERCEIRO: 
 
A consignar  base Ive total 
atrasos 14/6/14 a 13/06/15 159,47 6,38 165,84 
previsión custo de 14/06/15 
a 31/12/15 77.999,91 3.120,00 81.119,90 
total  78.159,37 3.126,37 81.285,75 
 
Quinto.- Certificación de existencia de crédito do 26 de maio de 2015 por un 
importe de 81.285,75 euros (RC 47349) con cargo á aplicación 23186.22799 do 
vixente Orzamento para o ano 2015  
Sexto.-  Certificacións positivas da Seguridade Social, Axencia Estatal da 
Administración Tributaria. 
Sétimo.-  Informe proposta realizado polo Servizo Municipal de Contratación, 
patrimonio e fomento e conformada pola Concelleira Delegada da Área de 
Economía, Emprendemento, Autónomos e Educación do 2 de xuño de 2015. 
Oitava.-  Informe de intervención do 12 de xuño de 2015 ref. 250/2015, de 
fiscalización do expediente.” 
 

A Xunta de Goberno Local, no uso das súas atribucións, con base na 
referida proposta, conformada pola Alcaldía, e por unanimidade dos seguintes 
asistentes: EXCMA. DONA LARA MÉNDEZ LÓPEZ, Alcaldesa Presidenta do 
Concello de Lugo (Grupo Municipal Socialista -GMS-); DON MIGUEL FERNÁNDEZ 
MÉNDEZ (GMS) e DONA MARÍA DEL CARMEN BASADRE VÁZQUEZ (GMS), 
ACORDA:  
 

PRIMEIRO.- Aprobar de oficio a revisión de prezos do contrato de 
PRESTACIÓN DE VINTE E DÚAS PRAZAS DE CENTRO DE DÍA PARA A 
ATENCIÓN DE PERSOAS MAIORES EN RÉXIME DE ATENCIÓN DIÚRNA para o 
período comprendido entre o 14/06/2014 e o 13/06/2015 con base nun IPC 
interanual maio 13-maio14 do 0,170 % (o 85% dun IPC de 0,2%), e do que resulta 
un prezo/praza mensual de 561,52 euros, IVE incluído. 
 

Como resultado desta actualización de prezos, o Concello deberá aboar o 
importe resultante desta actualización das facturas presentadas e aprobadas para o 
dito período. 

SEGUNDO.- Prorrogar o contrato administrativo subscrito por este Concello 
e a mercantil ENFERMERÍA DE GESTIÓN SOCIOSANITARIA, S.L., con CIF B 
27298306, dende o 14/06/2015 ata o 31/12/2015 ou período inferior en caso de 
asumir a Comunidade Autónoma as competencias en materia de prestación de 
servizos sociais, cun custo máximo previsto para este período de 81.285.75 euros 
(que inclúe o importe derivado da actualización de prezos das facturas presentadas 
ata agora) todo isto á vista da previsión do IPC interanual maio 14-maio15 do 
0,00% a razón de 561,52 euros/ prazas mensual, IVE incluído, todo isto con base 
nos informes técnicos e xurídicos anteriormente mencionados e que se dan por 
transcritos para os efectos da súa fundamentación, con estrita suxeición ao prego 
de condicións técnicas e administrativas particulares aprobados pola Administración 
municipal, contrato subscrito e demais documentos contractuais. 
 

TERCEIRO.- Aprobar o gasto de 81.285,75 euros, IVE incluído, con cargo á 
aplicación orzamentaria 23186.22799 do vixente orzamento municipal (RC 47349)  
 

CUARTO.- Darlles traslado desta resolución, a cal pon fin á vía 
administrativa, ás partes interesadas e demais dependencias municipais afectadas. 
Contra a dita resolución, caberá a interposición dos seguintes recursos: 
 
- Recurso contencioso-administrativo ante o Xulgado do Contencioso-Administrativo 
de Lugo (artigo 8 da Lei 29/1998, do 13 de xullo), nun prazo de DOUS MESES, 
contados a partir do día seguinte ao da notificación deste acto. 
 
- Malia o anterior e con carácter previo, poderá interpoñer o recurso potestativo de 
reposición previsto no artigo 116 da Lei 4/1999 de modificación da Lei 30/1992, do 
26 de novembro, ante a Xunta de Goberno Local e no prazo de UN MES, contado 
dende o día seguinte ao da notificación deste acto. 
 
 E para que así conste no expediente, coa expresa a dvertencia prevista 
no artigo 206 do Regulamento de organización, funci onamento e réxime 
xurídico das entidades locais de que a Acta da sesi ón na que foi adoptado o 
acordo transcrito aínda non foi aprobada, e a reser va dos termos que resulten 
da aprobación desta, expídese esta certificación de  orde da Excma. Sra. 
Alcaldesa, dona Lara Méndez López, coa súa sinatura  e a do Secretario da 
Xunta de Goberno Local, don Miguel Fernández Méndez . 

